
2023 - yil 12 - iyun 174-14-220-Q/23 Yangihayot tuman hokimligi

Toshkent shahar hokimining 2023-yil 6-iyundagi 346-14-0-Q/23-sonli qarori ijrosi
to‘g‘risida

O‘zbekiston Respublikasi Prezidentining “Maʼmuriy islohotlar doirasida raqamli
texnologiyalar  sohasida  davlat  boshqaruvini  samarali  tashkil  etish  chora-tadbirlari
to‘g‘risida”  2023-yil  24-maydagi  PF-76-son  Farmoni  hamda  Toshkent  shahar
hokimining  2023-yil  6-iyundagi  346-14-0-Q/23-sonli  qarori  ijrosini  ta’minlash
maqsadida,

QAROR QILAMAN:

1.  Toshkent  shahar  hokimining  “O‘zbekiston  Respublikasi  Prezidentining
“Maʼmuriy islohotlar  doirasida raqamli  texnologiyalar  sohasida davlat  boshqaruvini
samarali  tashkil  etish  chora-tadbirlari  to‘g‘risida”  2023-yil  24-maydagi  PF-76-son
Farmoni ijrosi haqida” 2023-yil 6-iyundagi 346-14-0-Q/23-sonli  qarori ma’lumot va
ijro uchun qabul qilinsin.

2. O‘zbekiston Respublikasi Prezidentining ushbu Farmoniga muvofiq:

Raqamli texnologiyalar sohasida islohotlarni chuqurlashtirish va tizim faoliyatini
transformatsiya qilish bo‘yicha “yo‘l xaritasi” tasdiqlanganligi;

aholi, tadbirkorlik subektlari hamda davlat organlari va tashkilotlari o‘rtasidagi
munosabatlarni  raqamlashtirish,  shuningdek,  raqamli  xizmatlar  va  servislardan
foydalanish  uchun  qulay  sharoitlar  yaratish  maqsadida  yagona  interaktiv  davlat
xizmatlari portali raqamli xizmatlar va servislar ko‘rsatish hamda ularning natijasini
olishning yagona nuqtasi hisoblanishi;

Raqamli  hukumat  tizimi  doirasida  qog‘ozsiz  ish  yuritishga  o‘tish  jarayonini
jadallashtirish maqsadida “ijro.gov.uz” ijro intizomi idoralararo yagona elektron tizimi
negizida ishlab chiqilgan “edo.ijro.uz” moduli orqali elektron hujjat aylanish tizimiga
2023-yil 1-sentabrdan boshlab ijro etuvchi hokimiyatning markaziy apparatlari, 2024-

yil  1-maydan  boshlab  ijro  etuvchi  hokimiyatning  hududiy  bo‘linmalari  va  ular
tasarrufidagi tashkilotlar to‘liq o‘tkazilishi;

2023-yil  1-sentabrdan  boshlab  respublika  va  mahalliy  ijro  etuvchi  hokimiyat
organlari  axborot  tizimlarida  “raqamli  hukumat”  tizimining yagona identifikatorlari
hamda maʼlumotlar va tasniflagichlar registri axborot tizimida joylashtirilgan yagona
umumdavlat  maʼlumotnomalar  va  tasniflagichlardan  foydalanishlari  shartligi
belgilanganligi;

O‘zbekiston  Respublikasi  Prezidentining  ayrim  hujjatlariga  qo‘shimcha  va
o‘zgartirishlar  kiritilganligi  hamda  O‘zbekiston  Respublikasi  Prezidentining  va
O‘zbekiston Respublikasi Hukumatining ayrim hujjatlari  o‘z kuchini yo‘qotgan deb
hisoblanganligi maʼlumot uchun qabul qilinsin.

3. Toshkent shahar hokimining mazkur qaroriga asosan:

Raqamli texnologiyalar sohasida islohotlarni chuqurlashtirish va tizim faoliyatini
transformatsiya qilish bo‘yicha Toshkent shahar “yo‘l xaritasi”  tasdiqlanganligi;

Toshkent  shahar  hokimining  ayrim  qarorlariga  o‘zgartirish  va  qo‘shimchalar
kiritilganligi ma’lumot uchun qabul qilinsin.

4.  Raqamli  texnologiyalar  sohasida  islohotlarni  chuqurlashtirish  va  tizim
faoliyatini transformatsiya qilish bo‘yicha Yangihayot tumani “yo‘l xaritasi” ilovaga
muvofiq tasdiqlansin.

5.  Tuman  hokimining  birinchi  o‘rinbosari  (X.Tashpulatov),  tuman  hokimligi
axborot  texnologiyalari  bo‘yicha  bosh mutaxassisi  (O.Kulmamatov)  raqamlashtirish
sohasida  islohotlarni  chuqurlashtirish  va  tizim  faoliyatini  transformatsiya  qilish
bo‘yicha “Yo‘l xaritasi”dagi chora-tadbirlarni o‘z vaqtida va sifatli amalga oshirilishini
taʼminlasin.

6. Mazkur qarorning ijrosini nazorat qilish tuman hokimining birinchi o‘rinbosari
X.Tashpulatov zimmasiga yuklansin.

Yangihayot tumani hokimi X.Inogamov

Yangihayot tuman hokimining
2023-yil 12-iyundagi

174-14-220-Q/23-son qaroriga
1-ilova

Yangihayot tumani hokimining
2023-yil 8-iyundagi

346-14-0-Q/23-son qaroriga 1-
ilova

 

Raqamlashtirish sohasida islohotlarni chuqurlashtirish va tizim faoliyatini transformatsiya qilish boʻyicha Yangihayot
tumani

“YOʻL XARITASI”

T/r Chora-tadbirlar nomi Muddat Moliyalashtirish
manbai Mas’ul ijrochilar

1.

“Raqamli hukumat” tizimi idoralararo integratsiyalashuv platformasiga taqdim
etilayotgan jismoniy va yuridik shaxslarga tegishli ma’lumotlarga oʻzgartirishlar
(F.I.SH., pasport ma’lumotlari, hisob varaqlari, kadastr raqami, egalik huquqi, taqiq
va boshqalar) kiritilganda inson omilisiz real vaqt rejimida yangilanishini yoʻlga
qoʻyish. Bunda:
1. Idoralararo integratsiyalashuv platformasiga ulanish boʻyicha texnologik
yoʻriqnomalarga qoʻshimchalar kiritish va belgilangan tartibda tasdiqlash;
2. Idoralararo integratsiyalashuv platformasiga taqdim etilayotgan ma’lumotlarga
tegishli oʻzgartirishlar kiritilgan holda avtomat tarzda ma’lumot (PUSH-servis)
yuborilishini yoʻlga qoʻyish.

 
2023-yil avgust- oktabr
2023-yil dekabrdan
boshlab doimiy

-

Tuman hokimligi axborot
texnologiyalari bo'yicha bosh
mutaxassisi (O.Kulmamatov),
 
Ustav fondida davlat ulushi 50 foiz va
undan ortiq boʻlgan xoʻjalik jamiyatlari
hamda davlat unitar korxonalari bilan
hamkorlikda

2.

Tuman hokimlik markaziy apparati tizim tashkilotlari va ularning hududiy
boʻlinmalarida hujjatlar almashinuvi “qogʻozsiz ish yuritish” tamoyili asosida
amalga oshirish. Bunda:
1. “ijro.gov.uz” ijro intizomi idoralararo yagona elektron tizimining
takomillashtirilgan talqini “edo.ijro.uz” elektron hujjat aylanish moduliga ulash;
2. “edo.ijro.uz” elektron hujjat aylanish moduli orqali qabul qilingan barcha turdagi
buyruq, qaror  va farmoyishlarni “E-qaror” elektron tizimi orqali e’lon qilib borish
amaliyotini yoʻlga qoʻyish. Bunda,
respublika ijro etuvchi hokimiyat organlarining barcha turdagi ichki hujjatlari
(xatlar, murojaatlar, bayonlar, buyruqlar, qaror va farmoyishlar) “edo.ijro.uz”
elektron hujjat aylanish moduli orqali ishlab chiqiladi va imzolanadi;
3. Raqamli ish joyi -“Digital office” tizimi va davlat xizmatchilarining oʻzaro
yozishmalari uchun
moʻljallangan himoyalangan milliy mesenjerni joriy etish. Bunda, - “Digital office”
tizimi doirasida respublika va mahalliy ijro etuvchi hokimiyat organlarining barcha
xodimlari uchun profil yaratish;
4. Xodimlar haqida ma’lumotlar, lavozimlar va bogʻlanish ma’lumotlari
aktualligini ta’minlash maqsadida “Digital office” tizimini “hrm.argos.uz” axborot
tizimi bilan integratsiya qilish;
5. “ijro.gov.uz” tizimida davlat organlari va tashkilotlari majlis va yigʻilishlarini
oʻtkazish modulini ishga tushirish;
6. “edo.ijro.uz” va “hrm.argos.uz” tizimlarini oʻzaro integratsiya qilish va
tasdiqlangan hujjatlarni tizimlarda aks ettirish;
7. Elektron hujjat aylanish tizimlarini respublika ijro etuvchi hokimiyat organlarida
yuritishni tartibga soluvchi normativ-huquqiy hujjat loyihasini ishlab chiqish va
belgilangan tartibda VazirlarMahkamasiga kiritish.

 
 
 
2023-yil sentabrdan
boshlab
2023-yil sentabrdan
boshlab doimiy
 
 
 
2023-2024-yillar
davomida
 
 
 
2023-yil dekabr
 
2023-yil dekabr 2023-yil
dekabr 2024-yil aprel

-

Tuman hokimining birinchi oʻrinbosari
X.Tashpulatov,
tuman hokimligi axborot texnologiyalari
bo'yicha bosh mutaxassisi
(O.Kulmamatov)
 

3.

Axborot tizimlaridagi mavjud ma’lumotlarga noyob indefikatorlar (JSHSHIR,
STIR, kadastr raqami, geografik kod, transport vositasini roʻyxatdan oʻtkazish
davlat raqamli belgisi) kiritish. Bunda:
1. Toshkent shahrini raqamlashtirish loyihalari doirasida joriy etilgan loyihalarda
qoʻllanilayotgan noyob indefikatorlar, kataloglar va tasniflagichlardan foydalanishi
boʻyicha davlat organlari va tashkilotlarining axborot tizimlari va ma’lumot
bazalarini toʻliq xatlovdan oʻtkazish;
2. Xatlov natijasi boʻyicha aniqlangan kamchiliklarni bartaraf etishga qaratilgan
vazifalarni belgilash;
3. Kamchiliklarni bartaraf etish.

 
2023-yil sentabr
 
2023-yil noyabr 2023-yil
dekabr

-

Tuman hokimining birinchi oʻrinbosari
X.Tashpulatov,
tuman hokimligi axborot texnologiyalari
bo'yicha bosh mutaxassis
(O.Kulmamatov)
 


